Kopja Informali ta' Sentenza

MALTA

QORTI TA' L-APPELL

ONOR. IMHALLEF
JOSEPH R. MICALLEF

Seduta tat-13 ta' Jannar, 2004

Appell Civili Numru. 1/2001/1

William Cassar Torreggiani

VS

Direttur tas-Sigurta” Socjali

[I-Qorti:

Rat ir-Rikors tal-Appell imressag minn William Cassar
Torreggiani fis-7 ta’ Marzu, 2001, li bih u ghar-ragunijiet
hemm imsemmija qieghed jikkontesta decizjoni (Nru.

10/01) moghtija fid-19 ta’ Jannar, 2001,

mill-Arbitru

mahtur taht is-setghat tal-Att X tal-1987, Ii permezz
taghha ¢ahad it-talba tal-istess rikorrent biex jordna lid-

Direttur tas-Sigurta’ Sog¢jali jibdel ir-rata ta’ pensjoni ta’
irtirar dovuta lilu ghal wahda oghla;

Rat it-Twediba mressga mid-Direttur tas-Sigurta’ Socjali
appellat fit-22 ta’ Marzu, 2001, li biha u ghar-ragunijiet
hemm imsemmija, tenna li [-appell tar-rikorrent ghandu jigi
mic¢hud;

Rat in-Nota mressga mill-intimat appellat fit-22 ta’ Marzu,
2001', li maghha kien hemm mehmuza kopja tal-
inkartament tal-procediment quddiem I-Arbitru;

Semghet it-trattazzjoni tal-avukati tal-partijiet;

Rat |-atti kollha tar-Rikors;

Ikkunsidrat:

[lli d-decizjoni appellata tghid hekk:

“‘Dan l-appell jagra hekk:-

‘Nota ta’ William Cassar Torreggiani (Pens. No.
16/100005)

Li biha jappella mid-decizjoni tad-Direttur |i hadimlu
pensjoni b’rata mnaggsa hafna u ma tah ebda
spjegazzjoni ghal tali thaqqis.

Jitlob li d-Direttur jipprezenta kopja kif hadem dik il-
pensjoni u fuq liema bazi hadem id-dhul pensjonabbli.”

Risposta tad-Direttur:-

“(a) Peress li I-ghotja b’effett mis-7 ta Awissu 1999 tal-
pensjoni lill-appellant hi inizzjali ma jistax jinghad li sar xi
tnaqqis fir-rata peress li din ma kenitx tezisti gabel dik id-
data.

! Pagg. 7 sa 22 tal-process

(b) Qed tigi annessa kopja (Dok. A) tad-dokument
mahrug mill-Ufficcju tat-Taxxi Interni li juri d-dhul mill-
impieg iddikkjarat mill-appellant matul I-ahhar ghaxar snin
gabel ma lahaq |-eta’ ta’ irtir u kif dan gie stmat mill-istess
Ufficcju.

(c) Qed tigi annessa kopja (Dok. B) tal-‘Working-sheet for
a Two-Thirds Pension’ li turi kif id-Dipartiment wasal ghall-
konkluzjoni tieghu dwar ir-rata ta’ hlas ta’ I-istess pensjoni
dovutal lill-appellant.”

Minn ezami tad-dokumenti ezebiti jirrizulta illi d-dhul ta I-
appellant matul [-ahhar ghaxar snin gabel irtira u cioe’
bejn is-sena 1989 u s-sena 1998 kien komplessivament
ta’ Lm54,441 u ghalhekk id-dhul pensjonabbli tieghu huwa
ta’ Lm5,444.10. Ir-rata ta’ pensjoni giet effettwata peress
li fis-snin 1992 u 1993 id-dhul ta’ l-appellant kien
relattivament baxx bil-konsegwenza |i |-medja tad-dhul
giet effettwata. Pero jirrizulta li d-Direttur ikkalkula r-rata
ta’ pensjoni pagabbili lill-appellant skond il-ligi.

Ghaldagstant I-Arbitru jichad dan l-appell.”

llli l-appellant ihoss ruhu aggravat mill-imsemmija
decizjoni ghaliex gieghed jghid li, ghalkemm ghal sentenjn
partikolari (jigifieri fl-1992 u fI-1993) mill-anhar ghaxar snin
gabel irtira mix-xoghol kien iddikjara dhul baxx, huwa kien
hallas l-oghla rata ta’ kontribuzzjoni ta’ sigurta’ socjali
ghall-imsemmija sentejn. Madankollu, meta d-Direttur
hadem ir-rata ta’ pensjoni li ghaliha I[-appellant kien
intitolat, dan ghadd id-dhul dikjarat tal-appellant tal-ahhar
ghaxar snin u qata’ |-medja. L-appellant jghid i,
minhabba fhekk, ir-rata ta’ pensjoni li gieghed jirCievi hija
angas minn dik li kien jiréievi kieku |-appellat kien gies id-
dhul ta’ dawk is-sentejn fuq ir-rati ta’ kontribuzzjonijiet ta’
sigurta’ so¢jali attwalment imhallsin;

lIli ghal dan l-aggravju, d-Direttur jghid li huwa hadem ir-
rata ta’ pensjoni dovuta lill-appellant skond il-kriterji
mfasslin fil-ligi u li I-appell ma jgangal I-ebda prin¢ipju ta’
siwi jew punt ta’ dritt;

[lli, minbarra dan, meta ressaq il-kaz tieghu quddiem I-
Arbitru, zied jghid li ma huwa minnu xejn li lill-appellant
tnaqqsitlu r-rata tal-pensjoni, minhabba |i r-rata |i [-
appellant kien gieghed jikkontesta hija I-ewwel rata li gatt
inharget fir-rigward tieghu u ma tistax titkellem dwar
tnaqqis ta’ xihaga li ma Kinitx tezisti qabel;

i mill-atti pro¢esswali jirrizultaw dawn il-fatti _ewlenin.
B'ittra miktuba fisem l-appellant fit-13 ta’ Lulju, 2000,
tressaq appell quddiem I-Arbitru dwar il-mod kif innadmet
ir-rata ta’ pensjoni tal-appellant u li ma kienet inghatatlu I-
ebda tifsira “ghal tali thaqqis”. L-appellant irtira mix-
xoghol fis-7 t'‘Awissu, 1999, erbat ijiem wara li ghalaq il-
wiehed u sittin (61) sena. Ghalkemm ghamel ghadd ta’
snin impjegat, jidher li, b’effett mill-1987, kien ihallas
kontribuzzjonijiet ta’ persuna li thaddem lilha nnifisha. L-
ammont ta’ pensjoni tal-irtirar li d-Dipartiment ikkonkluda li
jhallsu nhadem fi Frar tal-2000 u, b’effett mill-1 ta’ Jannar,
2000, l-appellant kellu jithallas Lm 70.46 fil-gimgha. Id-
Direttur ta t-twegiba tieghu ghall-appell tar-rikorrent fil-31
tAwissu, 2000, ma’ liema twegiba ressaq id-
dokumentazzjoni mehtiega biex juri kif wasal ghall-kalkolu
tar-rata. InzZammet seduta quddiem I-Arbitru fid-9
t'Ottubru, 2000, fejn, wara Ii l-appellant ressaq xi
dokumenti dwar il-hlas tal-kontribuzzjonijiet tas-sigurta’
soc¢jali mwettgin minnu, gie trattat il-kaz u nghatat id-
decizjoni appellata fid-19 ta’ Jannar, 2001;

llli I-konsiderazzjonijiet ta’ din il-Qorti huma marbutin mat-
tifsira li trid tinghata lid-dispozizzjonijiet tal-ligi dwar il-
kriterji li ghandhom jittiehdu mid-Direttur biex iqis ir-rata ta’
pensjoni dovuta. Ma jidhirx li bejn il-partijiet hemm
kontestazzjoni dwar il-fatti kif sehhew. Dwar |-oggezzjoni
tal-appellat (maghmula quddiem I-Arbitru) fis-sens |i |-
appellant ma jistax jilmenta minn tnaqqis fir-rata ta’
pensjoni dovuta lilu ghaliex ma kien qatt inghata rata
oghla ta’ pensjoni gqabel din li minnha ressaq appell, din il-
Qorti trid taghmilha ¢ara li ma tihux gost b’argumenti li ma
jissarrfu xejn izjed minn tfettiq ta’ kliem: huwa ¢ar — u dan
jonrog mill-att promotur innifsu — |i dak li |-appellant
gieghed joggezzjona ghalih huwa l-ammont ta’ rata ta’

pensjoni li d-Dipartiment qies li jisthoqgqlu jirCievi, liema
ammont |-appellant jghid li huwa ingas minn dak li kellu
jinghata. Huwa fdan is-sens li I-appellant jitkellem dwar
“thaqqis”, u huwa hekk li din il-Qorti geghda tifhem I-ilment
tieghu. Ghalhekk, minn dan l-aspett, |-oggezzjoni ma
tidhirx misthoqqa;

llli dwar |-e¢¢ezzjoni li I-appell ma jgangal I-ebda principju
ta’ importanza jew punt ta’ dritt, din il-Qorti ma tagbel xejn.
Apparti |-kwestjoni jekk huwiex mehtieg li appell minn
decizjoni tal-Arbitru jrid ikun imsejjes fug punt ta’ dritt jew
ikunx iganqgal prin¢ipju ta’ importanza?, jidher li I-kwestjoni
fil-gofol taghha taghti lok ghal tifsira tal-ligi marbuta, fil-
prattika, mal-applikazzjoni taghha kemm fil-kaz tal-
appellant u kif ukoll ta’ persuni ohrajn Ii jistghu ‘| quddiem
isibu rwiehhom fl-istess qaghda. Din il-Qorti ma jidhrilhiex
langas li dan huwa kaz sempli¢i ta’ varjazzjonijiet ta’
kalkoli matemati¢i, li ma jaghtux lok ghal appell®.
Ghalhekk, it-tieni e¢¢ezzjoni ma tistax tintlaqa’;

[l wara li saru dawn il-kjarifiki, jidher xieraq li jinghad li
biex dispozizzjonijiet ta’ ligi jitfissru kif ghandu jkun, trid
issir I-ewwelnett u qabel kull haga ohra, riferenza ghat-
tifsiriet Ii I-ligi nnifisha taghti ghal xi termini msemmijin fiha.
Tali tifsiriet jinsabu prattikament f'kull ligi (kemm fi klawsoli
interpretattivi u kif ukoll f'artikoli specifi¢i) u jkunu jorbtu
ghall-finijiet ta’ tali ligi, sakemm ir-rabta tal-kliem ma tkunx
tehtieg li tinghata tifsira differenti;

llli 1-Qorti hasset li ghandha taghmel din |-osservazzjoni
ghaliex jidher li n-nuqqas ta’ qgbil bejn l-appellant u d-
Direttur intimat tnissel sewwasew minn dak li ghandu jkun
l-element rilevanti li ghandu jitgies meta wiehed jigi biex
jahdem ir-rata ta’ pensjoni dovuta. Il-ligi taghmilha ¢ara i
I-ghamliet kollha ta’ pensjonijiet ghal min jirtira msemmijin
fit-Tagsima V tal-Kapitolu 318 tal-Ligijiet ta’ Malta jintrabtu
mal-kriterju tad-dhul pensjonabbli ta’ I-persuni eligibbli
ghalihom. Dan jghodd ukoll fejn il-pensjoni tkun imsejsa
fuq kontribuzzjonijiet akkreditati skond I-artikolu 16 tal-Att”.

2 Ara art. 109 tal-Kap 318 u App. Inf. 16.12.2002 fil-kawza fl-ismijiet Mary Rota vs Direttur tas-Sigurta’
Socjali

® Ara App. 9.12.1998 fil-kawza fl-ismijiet Said vs Direttur tas-Sigurta’ Socjali (Kollez. Vol: LXXXI1.ii.1459)
* Art. 60 tal-Kap 318

‘Dhul pensjonabbli” huwa mfisser bhala “l-paga jew
salarju bazic¢i, jew dhul nett, jew gliegh, mahduma skond
it-Tlettax-il Skeda™;

llli jidher i I-kwestjoni ta’ kontribuzzjonijiet ta’ sigurta’
socjali titgies biss bhala wiehed mill-elementi kwalifikativi
biex persuna tista’ titlob hlas ta’ pensjoni tal-irtirar®. Dan
gieghed jinghad fis-sens li I-ligi trid li I-persuna eligibbli
tkun ghamlet medja ta’ kontribuzzjonijiet li tagbez certu
ghadd matul [-ahhar ghaxar snin gabel ma ssir it-talba
ghall-hlas tal-pensjoni. Ma jidhirx li -ammont imhallas taht
tali kontribuzzjonijiet huwa, minnu nnifsu, kriterju ta’” kemm
sejra tkun ir-rata ta’ pensjoni, ghaliex huwa meqjus li I-
kontribuzzjonijiet huma dejjem imgabblin mal-ammont ta’
dhul pensjonabbli. Kemm hu hekk, il-ligi ma hallietx li
persuna li thaddem lilha nnifisha jew persuna li tahdem
ghaliha nnifisha tibga’ taghzel, b’effett mill-4 ta’ Jannar,
1988, ‘il quddiem, li thallas rata ta’ kontribuzzjonijiet oghla
minn dik li tapplika ghaliha skond id-dhul nett taghha’;

[l dan kollu jwassal lill-Qorti ghall-fehma i I-kriterju
normalment rilevanti li fuqu jrid jogghod id-Dipartiment
meta jigi biex iqis id-dhul pensjonabbli ta’ persuna li titlob
li tibda tithallas pensjoni tal-irtirar (ghajr fdawk il-kazijiet
fejn il-persuna tkun diga’ geghda tirCievi pensjoni ta’
invalidita®) huwa d-dhul dikjarat taghha matul dawk I-
ahhar ghaxar snin, eskluzi zidiet ftali dhul li ma jkunux
megjusin mid-Direttur bhala Zidiet bona fide®;

i billi t-tifsira ta’ “dhul pensjonabbli” taghmel riferenza
ghall-Iskeda Tlettax, din il-Qorti jkollha tifli sewwa dak li
hemm imsemmi f'dik I-Iskeda. B’mod partikolari, ghal dak
li jirrigwarda persuna li thaddem lilha nfisha (bhalma kien
l-appellant ghal tul I-ahhar tnax-il sena tal-hajja lavorattiva
tieghu), huwa stabilit Ii tali dhul pensjonabbili jitgies bhala
I-medja fis-sena tad-dhul nett ta’ persuna li dwarha I-
kontribuzzjoni dovuta tkun thallset matul [-ahhar ghaxar
snin. Jigifieri, kif taraha 1-Qorti, il-kriterju tal-

® Art. 2(1) tal-Kap 318

® Ara |-Hdax-il Skeda tal-Att ( “Kundizzjonijiet ta’ Kontribuzzjoni”), par 2.

" Ara art. 10(3) tal-Kap 318 kif applikabbli skond I-Ghaxar Skeda (Taqsima IT u III)
8 Art. 61 tal-Kap 318

° Art. 58 tal-Kap 318

kontribuzzjonijiet xierga f'sena partikolari huwa rilevanti
biss biex jaghmel id-dhul ta’ dik is-sena “eligibbli” biex
jintghadd ghall-finijiet tal-medja ta’ dhul fl-ahhar ghaxar
snin;

lIli, madankollu, ghal dan il-prin¢ipju generali [-Qorti
tinnota kwalifika partikolari u krucjali ghall-finijiet tal-kaz li
ghandha quddiemha. Kemm hu hekk, huwa stabilit™ li:

‘meta matul l-imsemmija |-ahhar ghaxar snin kalendarji
tkun thallset kontribuzzjoni fuq dhul nett li kien oghla
minn dak li fil-fatt tkun irceviet, id-dhul nett mehud
sabiex jinhadem dan il-kalkolu dwar xi sena wahda
kalendarja partikolari jkun |-aktar wiehed gholi minn
dan id-dhul nett kollu” (kliem enfasizzat mill-Qorti);

llli din l-ahhar kwalifika tidher li hija ec¢cezzjoni ghall-
kriterju generali dwar Kif jigi meqjus id-dhul pensjonabbli,
ghaliex taghti ‘1 wiehed xjithem |i l-ammont tal-
kontribuzzjoni mhallas isir kriterju rilevanti fih innifsu,
jekk kemme-il darba d-dhul nett ta’ sena jew snin partikolari
matul l-ahhar ghaxar snin kien angas mid-dhul
korrispondenti mal-kontribuzzjoni mwettqa ghal tali snin,
skond kif imfissrin fl-Ghaxar Skeda tal-Att. Huwa minnu
wkoll li dan kollu jibga" suggett ghas-“sagaf’ ta’ dhul
pensjonabbli li jista’ jigi determinat mill-Ministru minn
zmien ghal zmien'. Fil-kaz partikolari, fiz-zmien i I-
appellant irtira mix-xoghol, l-oghla cifra stabilita bhala dhul
pensjonabbli ghal xi sena partikolari mill-ahhar ghaxar
snin tal-hidma tal-appellant kienet ta’ sitt elef seba’ mija u
hamsin lira Maltija (Lm 6750)", kif jidher mill-prospett li
jindika kif id-Dipartiment wasal ghar-rata determinata ta’
pensjoni li ghaliha huwa eligibbli I-appellant. Kemm hu
hekk, fhamsa mill-ahhar ghaxar snin ta’ dhul qgabel I-
appellant irtira, id-Dipartiment irrikorra ghal dan I-oghla
limitu. Dagstant iehor huwa minnu wkoll |i [-kriterji
applikabbli ghat-thaddim ta’ rata ta’ pensjoni misthoqqa

0 Tlettax-il Skeda tal-Att, Par. 2
™ Tlettax-il Skeda tal-Att, Par. 4
2 A L. 17 tal-1987

huma dawk li kienu jinsabu fil-ligi fiz-zmien li l-applikant
ikun irtira jew ressagq it-talba®>;

[lli, madankollu, xejn ma jnaggas mill-fatt li din il-kwalifika
ta’ kif ghandu jitgies id-dhul pensjonabbli meta I-ammont
ta’ kontribuzzjoni mhallsa jkun ta’ “faxxa” li tisboq id-dhul
nett li attwalment dik il-persuna taqla’ f'sena partikolari hija
eccezzjoni rilevanti ghall-kaz prezenti u I-Qorti jidhrilha li
dan huwa kaz fejn il-ligi voluit et dixit;

llli, fil-kaz partikolari, diga’ nghad |i ma jidhirx li hemm
kwestjoni dwar il-fatt li, ghas-snin 1992 u 1993, |-appellant
hallas kontribuzzjonijiet dwar faxxa ta’ dhul li, fkull wahda
minn dawk is-sentejn, tagbez il-parametri tad-dhul minnu
dikjarat. Dan jidher li huwa sahansitra maghruf u acc¢ettat
mid-Dipartiment®.  Madankollu, minkejja li wiehed
ragonevolment jistenna li dan il-fatt kien maghruf minn
min ipprocessa l-applikazzjoni tal-appellant, xorta wahda
ttiehed qies biss tad-dhul dikjarat ghal dawk is-sentejn;

Illi, fil-fehma tal-Qorti, dan imur kontra dak li hemm stabilit
espressament fit-Tlettax-il Skeda. Huwa minhabba f'hekk
li din il-Qorti ma tagbilx mal-konkluzjoni li wasal ghaliha I-
Arbitru fid-decizjoni impunjata meta qal Sjirrizulta li d-
Direttur ikkalkula r-rata ta’ pensjoni pagabbili lill-appellant
skond il-ligi”;

[lli minbarra dan, il-Qorti temmen li ghandhom isiru dawn
l-osservazzjonijiet: ma jistax jinghad li din it-tifsira tmur
kontra d-dispozizzjonijiet tal-artikolu 10(3) tal-Att, ghaliex
iI-ligi ma kinitx tippermetti (wara I-4 ta’ Jannar, 1988) li
persuna taghzel li thallas rata oghla ta’ kontribuzzjonijiet
minn dik li kieku kienet mod iehor tithallas. Fil-kaz
partikolari, ma Kkinitx ghazla tal-appellant li jhallas
kontribuzzjoni oghla, imma kien kaz fejn gala’ dhul anqgas
minn dak li kien jistenna. Lanqgas ma’ jidher li dan id-dhul
dikjarat (relattivament baxx meta mqgabbel mas-snin
immedjatament gabilhom u wrajhom) ma kien xi ghamil
mala fide, u dan ghaliex ma kienx jaghmel sens ghall-

* Ara App. 5.10.1998 fil-kawza fl-ismijiet Axiaq vs Direttur tas-Sigurta’ Socjali (Kollez. Vol
LXXXI1.ii.433)
“ Ara Dok “WCT”, f'pagg.16-7 tal-process

appellant i jiddikjara dhul baxx meta kien jaf li dawk is-
sentejn kienu krucjali bhala tnejn mill-ahhar ghaxar snin
tal-hajja lavorattiva tieghu, u meta fis-snin ta’ gabel u ta’
wara d-dnhul dikjarat tieghu rega’ ghola;

lIli, minbarra dan, fqgasam daqgstant sensittiv dagskemm
soc¢jalment essenzjali bhalma huwa l-istitut tal-pensjonijiet,
il-prin¢ipju tal-komputazzjoni tal-pensjoni ghandu jkun ta’
interpretazzjoni favur il-kontribwent biex jassigura li dan
jinghata I-beneficcju shinh i jirrifletti I-kontribuzzjonijiet
minnu maghmula matul is-snin fil-parametri ta’ tifsira
gusta tad-dispozizzjonijiet tal-ligi*>;

llli dan in-nuggas ta’ harsien tad-dispozizzjoni specifika
tal-ligi wassal biex l-appellant inghata medja ta’ dhul ta’
Lm 5444.10 fkull sena mill-ahhar ghaxar snin, minflok
medja ta’ Lm 6265.20 kieku f'dawk is-sentejn (1992 u
1993) tgieslu l-oghla dhul skond ir-rata ta’ kontribuzzjoni li
thallas. Dan kien igib li r-rata mistennija ta’ pensjoni tal-
appellant kull gimgha tkun ta’ tmenin lira Maltija u tnejn u
tletin ¢centezmu (Lm 80.32), jigifieri differenza ta’ ghaxar
liri Maltin u tnejn u hamsin ¢entezmi (Lm 10.52) aktar
minn dak li nghata;

Ghalhekk, jidher li l-aggravju tal-appellant ghandu mis-
sewwa u jisthoqglu jintlaga’. Fl-istess waqt, it-tielet
eccezzjoni tal-appellat ma tirrizultax gustifikata;

Ghal dawn ir-ragunijiet, il-Qorti geghda tiddeciedi billi:

Tilga’ I-appell ta’ r-rikorrent mid-decizjoni moghtija fid-19
ta’ Jannar, 2001, mill-Arbitru mahtur taht I-Att X tal-1987,
fejn ¢ahad l-appell tal-istess rikorrent biex jirrevedi r-rata
ta’ pensjoni tal-irtirar li ghaliha ghandu jedd, u ghalhekk
thassar I-istess decizjoni;

Tordna lid-Direttur appellat biex ihallas lill-appellant rata
ta’ pensjoni riveduta skond il-ligi applikabbli fir-rigward
tieghu u li jhallas lill-appellant dik id-differenza li tirrizulta

5 Ara App. 29.5.2000 fil-kawza fl-ismijiet Joseph Farrugia vs Direttur tas-Sigurta’ Socjali

b’effett minn meta l-appellant kien eligibbli ghall-pensjoni;
u

Tikkundanna lid-Direttur appellat ihallas l-ispejjez ta’ dan
l-appell.

< Sentenza Finali >

